
DE NATURA ET ARTE. 131

rum enim separatum, alterum non separatum est, atque alterum movet,
alterom movetur. Natura etenim ita movet, ut nisi a mente sive
intellectu illo moveatur, non moveat. Quod etiam ipse Aristoteles
docet, cum naturam esse principium motus, non quo moveat, sed quo

5 moveatur, et quietis, non gquo quiescere faciat, sed quo quiescat, ex-
ponit. »Quamobrem res naturales, inquit, non a se ipsis dicuntur
moverl. Possunt enim et se ipsas sistere, si se possent movere.« Et
alibi: »Utpote cum natura, inquit,-sit principium et causa, qua res
moveatur et quiescat.« Itaque Plato naturam idoneam dicit esse ad

10 motum ordinemque recipiendum, et hac sua aptitudine invitare sibi
causam, quae exornet et moderetur et ordinet.

Addo, quodsi anima difiert a natura. Sunt enim omnia animataz
naturalia, sed non”omnia naturalia animata sunt. Animata autem
omnia a se ipsis-moventur. Naturalia autem nequaquam per se moveri

15 Aristoteles ‘testatur: sInanimatorum, inquiens, nulli inesse videmus,
unde principinm_motus sit. Sequitur, ut natura esse non possit prin-
cipium motus; quo scilicet moveat. Nam quo moveatur, principium
esse iam diximus. Placet haec sententia magna ex parte expositoribus
Aristotelis'in rebus inanimatis, quae proprie naturales dicuntur, qualia

20 sunt simplicia corpora. In animatis autem duplex ratio est. Quatenus
enim ipsa animata res sunt naturales — corpus enim naturale corpori
animato subiectum est, quando anima actus est corporis naturalis —
ea quoque naturam habent, quae principium motus sit, non quo move-
ant, sed quo moveantur. Quatenus autem res sunt animatae, naturam

25 et habent, quae principium sit, quo moveant, quamquam eo modo,
ut nisi ab alio moveantur, minime moveant. Alterum igitur est, quod
moveat naturam, quod proprie causa efficiens motus rerum naturalium
dicitur, idque a natura diversum. Quod sive universam naturam sive
mentem aut formam libeat appellare, controversia de momine est.

30 Sensus idem servari potest, et sive plura eiusmodi sint sive unum,
nihil ad hanc quaestionem interest, quamquam Georgius multitudinem
deorum Platori obiicit, quasi Aristoteles plures esse deos negarit, cum
totidem dixerit intelligentias esse, quae movent, guot caelos, qui moven-
tur. Commune prorsus hoc crimen Platonis atque Aristotelis est, si

35 nomina sequi, non sententiam volumus. Nam primum quidem, quod
causa suprema et a nullo dependens est, nec a Platone, nec ab Aristotele
in plura secatur.

9 fpe Tt M] V om. mi

7 cf. Arist. Phys. § 4—6. 254b—260a. | 8 Arist. Phys. B 1. 102b, 215q. |
16 Arist. De Caelo § 2. 284b, 33. | 40 cf. Arist. Metaph. { 7. 1033b, 32'3qq.

Verum natura causa quoque efficiens esse dicitur. Quicquid enim 3
fit, id ex aliquo fit subiecto, potentia id substans, quod futurum est,
et ab agente actu substante efficitur. Itaque si naturam eorum, quae
generant, cogitas, natura profecto agit actu substans, sive primum

5 generans accipis, sive secundum, quod Aristoteles virtutem, naturam
et principium primum mandatum appellavit. Nam id quoque agendi
obtinet facultatem. Actu enim aliquid est agitque virtute, quam
immediate a generante accepit. Quamobrem tum concausa, hoc est
comes aut consors causa, tum instrumentalis causa dictum est, utpote

10 quod aliis plerisque interpositis causis ac postremo superiori et omnium
causae serviat.

Nec propterea sequitur,” quod Georgius censet, ut a re mobilit
separari simpliciter debeat. Dum enim ab ea re mobili, quam moveat, (=gr.8, 4)
separetur, satis est ad moventis movendaeque 1ei necessariam separati-

15 onem. Separatur-igitur movens natura a natura eius, quod movetur,
sed non a simplicitate mobili natura. Sive enim agens, sive patiens,
cum re mobili coniuncta est, quamquam altera movetur, guatenus
mobilis est, altera movet, non quatenus mobilis, sed quatenus motiva
activaque est. Omnino subiectum aliquid esse oportere et semper in

op subiecto naturam esse Aristoteles auctor est. Quin etiam theologi
religionis nostrae, et praesertim Latini, qui auctoritatem Aristotelis
pluris quam ceteri faciunt, naturam tamquam instrumentum referri
ad deum primumque agens proculdubio voluerunt, atque ob eam cau-
sam rationalis naturae proprium esse finem respicere, utpote cum se
95ipsa ducat ad finem. Irrationalis autem, quoniam aliunde ducitur,
peculiare esse, ut ad finem apprehensum inconsideratumque moveatur.
Siquidem omnia, quae sine ratione sunt, moveri ad finem particularem
a voluntate aliqua, quae se ad finem universalem extendat, eum scili-
cet, qui ad voluntatem divinam refertur. Quae cum ita dicant, nihil

30 adversus Aristotelem dici arbitrantur, immo vero maiores propositiones
suas ad eum referunt. Sic nos, quae proponimus, demonstramus et
tot tamque eruditorum virorum opinioni consentanea loquimur.

1 ol mwepl *Apiototéiy M V] M corr. ex. *"Apiotoréhng | 10 olovel seripsi olov §
VM| 37 mpdrwg M mpatgp V

16 Arist. Phys. § 4. 255a, 16 sq. | 17 Arist. Metaph, a 2. 983a, 8sq. | 17 cf.
Arist. Metaph. ¥ 2. 1003b, 17. | 23 Georg. Trapez. | 26 Arist. Phys. B 2. 1944,
12 8q. | 27 Arist. Phys. § 8. 199a, 30 s5q. | 28 Arist. Iepl Yeav poploov o I. 6414,
25—27. | 32 Arist. Ilepl {choov poplav P 13. 658a, 8sq. | 85 Arist. ITept Ydhoov yevé-
aewg B 6. 7444, 36. | 35 Arist. Ilepl {harv yevéoeme « 4- 7172, 1584, | 36 Arist. Phys:
B 1. 192b, 21—23. | 88 Arist. Metaph. § 4. 1014b, 18—20. | 41 Arist. Phys. ® 4.
z255b, 20—31.

Ilud autem praevalidum et paene inexplicabile Georgii argumen- s
tum est. »Naturam, inquit, si secundum opinionem nostram ut in-(=gr.o.z
strumentum moveretur et moveret, prius esse actu necesse foret.
Quicquid enim ad aliquid movetur, potentia quidem id est, ad quod

5 movetur, sed actu aliud quiddam. Itaque naturam quoque aliquid
esse actu oportet.« Quid igitur hoc sit, guaerit. Neque enim compositum
esse naturam dicit, non materiam, non formam. Neutrum enim esse
actu, antequam compositum sit. Ego vero ita respondeo hoc argumen-
tum imprimis vitiosum esse, quia verti pari modo in eum, qui arguit,

10 potest. Quid enim ipse-esse naturam dicat, quam movere non negat,
quamqguam esse causam'instrumentalem et ita movere, ut moveatur,
negat? Utrum aliquid-esse actu dicet, an nihil? Quodsi nihil est actu,
ne moveri quidem- poterit. Prius enim aliquid esse quam agere una-
quaeque res intelligenda est. Aliquid igitur actu naturam ipsam esse

15 necesse est, si-agere movereque debet. Quid ergo hoc erit? Utrum
compositum, an materia, an forma? Praeterea dico, quod movetur,
aliquid actu esse, priusquam fiat, quod potentia est, ad quod tendit.
Siquidemy - nulla materia eorum, quae generantur aut corrumpuntur,
forma emmino privata est. Item, quod natura duplex est: altera eorum,

20 quae generant, quae proprie causa est efficiens eorum, quae generantur,
et tempore naturaque prior est quam res, quae generantur, actuque
simpliciter est; altera in ipsis, quae generantur, est, quae aut materia
est aut forma, cuius causa agitur, quam etiam composito priorem esse
fateor ratione atque natura.

25 Caput VIII.

Duplicem quoque esse naturam agentem Alexandro, Themistio et 8, 1
plerisque aliis doctissimis viris et Aristotelicae disciplinae expositoribus (=gr.9.2
placet: primam, quam modo exposui, eorum quae generant; secundam,
quae unicuique naturalium rerum inest et causa est eius motionis,

soquae ortus dicitur. Natura enim, ut Aristoteles tradit, tribus modis
accipi potest: aut enim ut materia aut ut forma, quae rationem et
finem continet, aut quae generatio ortusque vocatur, motio quaedam
et via tendens ad formam. Efficiens itaque huius tertii generis viri,
quos modo nominavi, quartum addiderunt, quod referunt quidem ad

3 fpeple M V dpeplag ed. Diels | 9 xal Huelc ydp M V] M corr. ex Huels
pdv olv

2 Simplic. In Physicorum Il 2 ed. Diels 287, 9—12. 13s5q. | 14 Arist, Phys.
$ 4. 255a, 16 5q. | 17 Georg. Trapez.

causam agentem, sed non primam remotioremque, verum secundam
et propinquiorem unicuique naturalium rerum demandatam.

Hanc Alexander alio etiam nomine appellans virtutem seu facul-2
tatem wvocat et principium primum mandatum materiae, quae tum (=gr.9, 3)
5 idipsum principium, tum ea, quae ab ipso proficiscuntur, recipit, idque
principium efficere ait, quantum rei sibi ‘determinatum habuerit. Mox
id effectum aliud efficit, tum illud alind "Atque ita subinde pervenitur
usque ad finem et formam naturalem, cuius principium id erat, quod
primum fuerat materiae mandatum, et ita per successum pergitur,
10 donec res similis ei, quo-mandatum est, conficitur idemque aut specie
redditur aut genere.

Avicenna Arabs hog idem virtutem rebus inditam vocat ex simili3
simile procreantem. Doctores nostrae religionis, tam Graeci quam (=gr.9.4)
Latini, rationes-spermaticas vim illam nuncupant. Ita constat naturam

16 aliquam causamesse eorum, quae generantur, inditam, demandatam-
que subiecto. <Sed quoniam talis natura anceps et dubia est, tum enim
formam, tum _ materiam praefert, ut materiale quoddam agens dici
possit — quod namque subinde praecesserit, id velut materia subiicitur
sequenti-et de imperfectiori ad perfectius itur, utputa granum germen

20 emittit; germen culmum, culmus spicam —, sequitur ulterius quaeren-
dam esse aliquam causam, eam videlicet, quam generantium esse
naturam diximus, quae causa proprie agens sit, cuius virtute natura
altera in iis, quae generantur, simul et fit et agit, efficiens simul et effi-
cienda ab alio et ad aliud. Remotiores etiam et perpetuae causae

25 ulterius repetendae sunt, quarum respectu propinquior haec dici potest.

Ergo causam esse hanc naturam mihi cum adversario convenit. 4

Sed praecipuane an non praecipua causa sit, nunc eum interrogo. Et (=gr.9,5)
certe non ita desipit, ut praecipuam hanc esse confirmet. Superest
igitur, ut secundo loco habeatur et concausa sit, quod instrumentalem
3ocausam dicimus. Quid nisi igitur natura causa instrumentalis erit?
Afferam, quae Simplicius de hoc genere naturae exponit, ne Georgium
videar sine testibus condemnare. »Causa, inquit, ea quoque natura
est agens. Simul enim et fit et agit aptitudo quaedam substans formae-
que appetens, quae concausa nominanda est, quoniam causas ante se
35 alias habet, tum propinquiores, tum superiores.« Fieri namque res
naturales Aristoteles quoque sexto de divinis rebus libro testatur.

Omne autem, quod fit, causam suae generationis habere nemo mentis
compos negaverit. Dabitur igitur natura generantis in animalium
genere ac omnino paterna aut materna natura actus substans, in
plantis vero natura seminis et terrae. Forma enim praeest in patre
5et matre atque in rationibus, quae actu insunt in terra, post quas ea,
quae potentia sunt, ad actum proveniunt. Ulterius etiam motus
aeternorum et volubilium corporum (datur. Etenim shomo hominem
generat et sol¢, ut Aristoteles inquit. ©Item ulterius rationes sitae in
anima ordinantur, cum etiam causa ea ipsa anima superior habetur
10 mens eximia, formaeque intellectuales, hoc est ideae, ex quibus primis
delibatur omnibus lux- formalis pro natura et aptitudine recipientis.
Haec Simplicius.
Quibus consentanea etiam Proclus in eo libro, qui theologicas
institutio inscribitur, tradit, necnon latinus ille auctor, qui de causis (=8r-9.6)
15 scribit, quem Latini, quamvis Aristotelem magna ex parte sequantur,
plurimi tamen faciunt. Ab his enim quattuor haec ex Platonis sententia
enumerantut: mens, anima, caelum, natura. Quapropter si natura
eius, quod fit, agens efficiensque dicatur, ita eorum sententia agens
erit, ut’etiam ipsa fiat. Proprie autem agens natura eius est, quod
20 tale esthactu. Natura quippe productiva rei similis est. Haec autem
generantis est propinqua, ut dictum est, actu substans, ex qua rationes
seminariae decernuntur moventes, quod fit, donec formam recipiat.

Ut enim dilucidius loquar, aliter de generatione secundum sub-s
stantiam, quae et ipsa motus quamquam improprie dicitur, cogitandum {(=87-9.7)
95 est quam de motu proprie dicto, hoc est secundum qualitatem, quanti-
tatem et locum. Nam in his nihil fortasse prohibet, ne inditum in-
trinsecus habeatur principium, quo augeantur, alterentur, deferantur,
idemque sit agens et patiens, quamquam non secundum idem, sed
parte alia agat, alia patiatur. Quemadmodum et animalia moveri ex
30se dicimus eo, quod aliqua parte movent, aliqua moventur. Quan-
titas enim cubitalis, cum iam receperit formam, augere se ipsam potest
principium iam habens intrinsecus augendi atque ita moveri potest,
Simili modo in ceteris motibus agitur. Nam grave et leve, cum alterum
gravitatem, alterum levitatem tamquam formam habuerit, alterum
35 sursum, alterum deorsum se ipsum movet, quamquam velle Aristoteles

o habetur ] sic I'ncunab.

videtur motus hosce in rebus inanimatis et proprie naturalibus, qualia

simplicia corpora sunt, extrinsecus esse, et pluribus rationibus hoc

ostendit, sicut supradictum est. Causam enim, quae formam induxerit

et esse rem fecerit, quam esse extrinsecus ait, motus quoque rei causam
5 esse arbitratur.

Verum quaestio de hac re non modo-inter diversas sectas, verum7
etiam inter eiusdem Aristotelicae sectae studiosos oritur. Aliis enim (=gr.9.8)
simplicia corpora per se moveri placet et in se principium motus habere,
alii non ex se, sed ab alio et extrinsecus moveri opinantur. At vero

10 de motu, qui generationi secundum substantiam tribuitur, nemo est,
qui causam propriam esse extrinsecus neget. Nulla res enim secundum
idem et generat et-generatur, et efficit et efficitur, et movet et movetur.
Ita enim eadem res eadem esset potentia et actu, quod impossibile
est. Quippenon‘ignis;,” non aqua, non ulla alia res sive animata sive

15 inanimata. se-ipsam generat, sed quod potentia ignis est, ab igne actu
substante extrinsecus ad ignem actu producitur. Quo facto opinio
illa exstat ignem a se ipso posse sursum moveri. Itaque in genere
quoque apimatorum ita effici creditur, ut natura, quae rei particularis
generatur; hoc est mandaticia illa prima sive virtus sive facultas, a

20 natura generantis ac producentis, quae actu est, generetur et producatur.
Quae autem post sequuntur, ab ipsa iam generata natura, quae virtus
quaedam vitalis et primum principium et actu aliquid sit, moveantur
et fiant, donec ad postremum formae deveniatur, resque aut genere
aut specie similis exsistat. Itaque efficiatur, ut partim extrinsecus,

g5 partim intrinsecus fiat et moveatur, quod secundum substantiam gig-
nitur.

Constat hoc idem planius Aristotelis verbis, quibus usum eum legi- s
mus, cum de quattuor causis loqueretur. Siquidem causam unde(=gr-9.9)
principium motus a causa formali distinguit, rationali et quiditali.

30 Quodsi proprie natura compositi forma eius et quiditas est, hoc autem
diversum est causae genus ab eo ipso, unde motus fieri non potest,
ut compositi forma sit causa movens generationis eius compositi, sed
unde principium motus, id generationem agat, necesse est, quod diver-
sum a forma est, hoc est natura compositi. Hoc igitur proprie natura

35ipsius est generantis extrinsecus et simpliciter actu substans, atque

2 Eyovon V Eyovra M

10 Arist. Phys. B 2. 194b, 13.

